
Durga Stotram

து³ர்கா³ஸ்தோத்ரம்

து³ர்க³ஸந்தாரிணீம் து³ர்கா³ ததா³ஸ ஶரணம் க³த: ।
மஹேந்த்³ரோபேந்த்³ரப⁴கி³நீம் தி³வ்யைஸ்துஷ்டாவ நாமபி: ⁴ ॥ 1॥
நௌமி கம்ஸாஸுரைஶ்வர்யதம:படலசந்த்³ரிகாம் ।
பூர்ணசந்த்³ராநநாம் தே³வீம் து³ஷ்டஸம்மோஹநக்ஷமாம் ॥ 2॥
தீ³ப்தஶூலப்ரபா⁴ஜாலபீ⁴ஷணாம் லலிதாக்ரு’திம் ।
வேல்லத்³விஷோல்ப³ணவ்யாலாமிவ சந்த³நவல்லரீம் ॥ 3॥
மஹிஷந்யஸ்தசரணாம் ஶ்யாமாம் ஹாரவிபூ⁴ஷிதாம் ।
ஸகாலியஹ்ரு’தா³ம் பே²நஹாஸிநீ யமுநாமிவ ॥ 4॥
பாணிஸம்ஸக்தபு⁴ஜகா³போ⁴க³நீலாஸிவல்லரீம் ।
ஏகபத்³மோத³ரோத்³க³ச்ச²த³லிமாலாமிவாஜிநீம் ॥ 5॥
மயூரபக்ஷாப⁴ரணை: ஶப³லைர்மேசகப்ரபை: ⁴।
ஸேவிதாம் ப்ராவ்ரு’ஷமிவ ஸ்பு²ரதி³ந்த்³ராயுதை⁴ர்க⁴நை: ॥ 6॥
கராலகேஶவிஸ்பா²ரஶுத்³த⁴ஸஞ்சாரலாலஸாம் ।
ஹிமாத்³ரிஶிக²ரோத்³பூ⁴தாம் காலாகு³ருலதாமிவ ॥ 7॥
கவீந்த்³ரமாநஸாவாஸராஜஹம்ஸீம் ஸரஸ்வதீம் ।
விசித்ரமது⁴ரோதா³ரஶப்³தா³ம் சாருபத³க்ரமாம் ॥ 8॥
ஸம்ஸாரமருஸந்தாபநிர்வாபணஸமுத்³யதாம் ।
ஸம்வித்ஸமரஸாநந்த³ஸுதா⁴ஸ்யந்த³தரங்கி³ணீம் ॥ 9॥
ரணஸம்ரம்ப⁴ஸம்பா⁴ரக³ம்பீ⁴ராரம்ப⁴விப்⁴ரமாம் ।
நிஶும்ப⁴ஶும்பா⁴வஷ்டம்ப⁴பீ⁴தஸம்பா⁴விதாமராம் ॥ 10॥
ஸந்த்⁴யாமவந்த்⁴யாம் விந்த்⁴யாத்³ரிவாஸிநீம் வாஸவாநுஜாம் ।
ஶஶிக²ண்ட³ஶிக²ண்டா³ங்காம் முண்ட³மண்ட³லமண்டி³தாம் ॥ 11॥
பு²ல்லோத்பலவநஶ்யாமாம் பு²ல்லோத்பலவிலோசநாம் ।

க³ம்பீ⁴ரநாபி⁴குஹராமிப⁴கும்ப⁴நிப⁴ஸ்தநீம் ॥ 12॥
த⁴ந்யாம் காத்யாயநீ சண்டா³ம் சாமுண்டா³ம் க²ண்டி³தாஹிதாம் ।
ஶர்வாணீ ஶர்வரீம் ஶர்வா ஸித்³த⁴க³ந்த⁴ர்வஸேவிதாம் ॥ 13॥
காலஸங்கர்ஷிணீம் கோ⁴ராம் த்ரிஜக³ராமலாலஸாம் ।
கமலாஸநகங்காலமாலாகலிதஶேக²ராம் ॥ 14॥
ஶிவாம் ஶிவப்ரதா³ம் ஶாந்தாம் ஶிவகாந்தாம் ஶதாநநாம் ।
த்ரிநேத்ராம் ஸௌம்யவத³நாம் மத³நாரிமத³ப்ரபா⁴ம் ॥ 15॥
ஸ்பீ²தபே²நஸுதா⁴ம்போ⁴தி⁴து³கூலாம் ரத்நமேக²லாம் ।
கராகலிதஹேமாத்³ரிமாதுலங்கா³ம்ஶுபிங்க³லாம் ॥ 16॥
அக்ஷஸூத்ரீக்ரு’தாவ்ரு’த்தநக்ஷத்ரமணிமாலிகாம் ।
பாணிஸக்தஸுதா⁴ம்போ⁴தி⁴பூர்ணப்³ரஹ்மாண்ட³கபராம் ॥ 17॥
ஸம்வித்ப்ரகாஶவிஷத³வ்யாகோஶாகாஶத³ர்பணாம் ।
ஶேஷாதி³குலபோ⁴கீ³ந்த்³ரஹாரகேயூரகங்கணாம் ॥ 18॥
தாரகாமௌக்திகஸ்மேரஶஶிமார்தண்ட³மண்ட³லாம் ।
த்ரிஶ‍்ரு’ங்க³ரத்நஶைலேந்த்³ரவிடங்கமுகுடோஜ்ஜ்வலாம் ॥ 19॥
கல்லோலலோலக:²ஸிந்து⁴த⁴வளோஷ்ணீஷபூ⁴ஷிதாம் ।
ஸேந்த்³ராயுத⁴க்ஷயாம்போ⁴த³மாயூரச்ச²த்ரவிப்⁴ரமாம் ॥ 20॥
கந்தா³க்³ரகுண்ட³லிதநாபி⁴ம்ரு’ணாலத³ண்ட³

ஹ்ரு’த்புண்ட³ரீகநிபி³டா³ம்ரு’தபாநஶௌண்டா³ம் ।
ப்⁴ரு’ங்கா³ங்க³நாமிவ ஸதோ³தி³தநாத³ஶக்தி-
ஸம்வேத்³யவேத்³யஜநநீ ஜநநீம் ப்ரபத்³யே ॥ 21॥

இதி பா⁴ரதமஞ்ஜர்யாம் க்ஷேமேந்த்³ரவிரசிதம் து³ர்கா³ஸ்தோத்ரம் ஸம்பூர்ணம் ।
ஹரிவம்ஶ பா³ணயுத்³த⁴ம் ஶ்லோகாநி 1313-1333

